
Mithilamahatmyam from Brihadvishnupurana

ப்³ரு’ஹத்³விஷ்ணுபுராணீய மிதி²லாமாஹாத்ம்யம்

13

மைத்ரேய உவாச -

ஶ்ருதந்த்வத்தோ மயாஸர்வம், ரஹஸ்யம் ஜாநகீபதே: ।
அயோத்⁴யாயாஶ்ச மாஹாத்ம்யம், தத்ராவாஸப²லந்ததா² ॥ 1॥
இதா³நீம் ஶ்ரோத்ருமிச்சா²மி, ராமந்தத்த்வ விவேகிநம் ।
ஜாநக்யாஸ்தத்வ ஸர்வ்வஸ்வம், யதா²வேதே³ஷுவர்ணிதம் ॥ 2॥
பராஶர உவாச -

ஸீதாராமாத்மகம் ஸர்வம் ஸர்வகாரண காரணம் ।
அநயோரேகதாதத்த்வம் கு³ணதோரூபதோபி ச ॥ 3॥
தத்பத³ம் ராமஇத்யுக்தம் ஜாநகீ பா⁴வரூபிணீ ।
தயோரைக்யம் ப⁴வேத்தத்வமிதி வேத³விதோ³ விது:³ ॥ 4॥
தத்வதோ மந்த்ரதோ வாபி ரூபதோ கு³ணதோऽபி வா ।
ந ப்ரு’த²க்³ பா⁴வநா யஸ்ய ஸ ஜ்ஞேயோ பா⁴வுகோத்தம: ॥ 5॥
ஏவமேவ மயா ப்ரு’ஷ்டோ² வஶிஷ்டோ² மாம்ஸமாதி³ஶத் ।
யதா² தம்ப்ரு’ச்ச²த: ப்ராஹ தத்ஸமாஸேந மே ஶ‍்ரு’ணு ॥ 6॥
ராமாந்ந மைதி²லீ பி⁴ந்நா மைதி²ல்யாநரகூ⁴த்தம: ।
த்³வயோரைக்யம் விஜாநீயாத்தத்³வதோ நைவரூபத: ॥ 7॥
த்³வயோர்ந்நித்யம் த்³விதா⁴ரூபம் தத்த்வதோ நித்யமேகதா ।
ராமமந்த்ரே ஸ்தி²தா ஸீதா ஸீதா மந்த்ரே ரகூ⁴த்தம: ॥ 8॥
யதோ வர்ணாத்மகோ ராம:ஸீதா மாத்ராத்மிகா ஸ்தி²தா (ப⁴வேத)।
யத்³வா ஶப்³தா³த்மகோராம:ஸீதா ஶப்³தா³ர்த²ரூபிணீ ॥ 9॥
யத்³வா வர்ணோப⁴வேத்ஸீதா ராம: ஶப்³தா³ர்த²ரூபவாந் ।
ஏவமேவ விதா⁴நேந யதா²ஸூர்யே ப்ரபா⁴ஸ்தி²தா ॥ 10॥

ரத்நே மௌல்யம் ந்ரு’பேகீர்த்திஸ்ததா²ராமேஸ்தி²தாது ஸா ।
ஜாநக்யாம் ராக⁴வோப்யேவ மத்³வைதே⁴ந ஸதா³ஸ்தி²த: ॥ 11॥
ராமமைக்யம் த்³வயோரேவ வேத³ஜ்ஞை: பரிநிஷ்டி²தம் ।
யதா²யோத்⁴யாபுரீ நித்யா மிதி²லாபி ததா²ஸ்ம்ரு’தா ॥ 12॥
ஸர்வ்வைஶ்வர்ய்ய கு³ணைர்வ்வாபி நாயோத்⁴யாத: ப்ரு’த²க்³மதா ।
அயோத்⁴யகா யதா² நித்யா ஸர்வ்வமங்க³ளரூபிணீ ॥ 13॥
ததை²வ மைதி²லா:ஸர்வ்வே ஸர்வ்வமங்க³ள விக்³ரஹா: ।
நித்யபூ⁴தா:ஸதா³ஶுத்³தா: ⁴ புநராவ்ரு’த்தி வர்ஜிதா: ॥ 14॥
நித்யாநந்த³ ரஸாஸ்வாத³ரூபிணோ ராமபார்ஷதா:³ ।
ஶ்ரீராமாராத⁴காநாஞ்ச நிராஸார்த²ம்விஶேஷத: ॥ 15॥
மிதி²லா ஸர்வதா² ஶக்த்யா யதா²யோத்⁴யா ததா²ஹிஸா ।
நிஷ்காமாநாம் ஸகாமாநாம் ஜ்ஞாநாநாம் ஜ்ஞாந ஶாலிநாம் ॥ 16॥
கத²ஞ்சித்தத்ர சேத்³வாஸ உத்³தா⁴ராய ப⁴வேத³லம் ।
தத்ர யாத்ரா மஹாபுண்யா ஸர்வ்வகாம ஸம்ரு’த்³தி⁴நீ ॥ 17॥
ஏவம் ரஹஸ்யம் தத்வஸ்ய வர்ணயந்தி மநீஷிண: ।
த்³வயோர்ந்நாம த்³வயோர்த்³தா⁴ம த்³வயோஸ்தத்வம் த்³வயோர்வ்ரதம் ॥ 18॥
த்³வயோராராத⁴நாநாஞ்ச த்³வயோ: ப்ரீதிகரம்ஸமம் ।
இதியேஷாந்நசேத்³பா⁴வஸ்தே நரா: பாபபா⁴கி³ந: ॥ 19॥
ஸம்ஸாரேஷு நிமஜ்ஜந்தே ஸ்வகர்ம்ம பரிவஞ்சிதா: ।
வஶிஷ்டே²ந ஸமாக்²யாதா த்வத்ப்ரீத்யா வர்ணிதம்மயா ॥ 20॥
ஸித்³தா⁴ந்த வீஜமபரம் ஶ‍்ரு’ணுஷ்வைகமநா முநே ।
ஸர்வ்வாதா⁴ரம் ஜக³ந்மூலம் ஸர்வ்வகாரண காரணம் ॥ 21॥
வேத³ வேதா³ந்த ஸித்³தா⁴ந்தம் யத்தத்ப்ரணவ ரூபகம் ।
அநாதி³மத்⁴ய நித⁴நம் வ்யயதே³ஶ்ய கு³ணை: பரம் ॥ 22॥
வஹிரந்தஶ்ச நி:ஸ்யூத மவாங்மநஸகோ³சரம் ।
அநாதி³மத்⁴ய நித⁴நம் வ்யயதே³ஶ்யகு³ணை: பரம் ॥ 23॥
நிஷ்கலம் நிஷ்ப்ரதித்³வந்த்³வம் நிர்வ்விகாரம் நிரஞ்ஜநம் ।
ஸத்தாமாத்ரம் பரம்ப்³ரஹ்ம ஸத³ஸத்பரமேவ யத் ॥ 24॥

வித்³யாவந்தோ மஹாத்மாந:ஸ்வஸ்வதர்க்காநுஸாரத: ।
நிரூபயந்தி யத்கிஞ்சித் ஸ்வஸ்வ க்³ரந்தே²ஷு தாந்த்ரிகம் ॥ 25॥
தத்³வ்யாபகஸ்யரூபஸ்ய நிர்கு³ணஸ்யபராத்மந: ।
ப்ரபா⁴வாத்காரணம்ராம இதிநாரத³ஸம்மதே ॥ 26॥
தச்ச²க்திர்ஜ்ஜாநகீரூபா தேநாபி⁴ந்நா மஹாமுநே ।
ஸூக்ஷ்மமஜ்ஞாந ஸர்வ்வஸ்வ மிதிஜ்ஞாத்வாவிமுச்யதே ॥ 27॥
ஜ்ஞாநஸ்யைஏஷாபராகாஷ்டா²ஸர்வ்வபா⁴வஜ்ஞ ஸம்மதி: ।
ஸமாப்திரத்ரக்³ரந்தா²நாம் வாச்யவாசக ஸம்பதா³ம் ॥ 28॥
ஏதாவத்³வேத³ஸர்வ்வஸ்வமேஷாவை ப்³ரஹ்ம ஸம்மதி: ।
யத³நேந ப்ரகாரேண ஸீதாராமௌஹ்ரு’தி³ந்யஸேத் ॥ 29॥
ஸீதாராமௌ ஸ்வயம் த⁴ர்மீ ஸீதாராமௌ ஸ்வயம்ப்ரபு: ⁴ ।
ஸீதாராமௌ ஜக³த்³வீஜம் ஸீதாராமௌ ஸ்வயஞ்ஜக³த் ॥ 30॥
ஸர்வேஷாம் ஸாத⁴காநாஞ்ச யத³ர்த²ம்வை பரிஶ்ரம: ।
லக்ஷணைர்வஹுமிர்லக்ஷ்யௌ ஸீதாராமௌக³தி:ஸதாம் ॥ 31॥
ஜ்ஞாநஸ்யைஷா பராகாஷ்டா² விஜ்ஞாநஸ்யாஶ்ரய: பர: ।
விஜ்ஞாயைதா ப்ரயத்நேந க்ரு’தக்ரு’த்யோ ப⁴வேந்நர: ॥ 32॥
-இதி ஶ்ரீப்³ரு’ஹத்³விஷ்ணுபுராணே மிதி²லாமாஹாத்ம்யே த்ரயோத³ஶோऽத்⁴யாய: ।

மைத்ரேய உவாச -

ஏதத்³ரஹஸ்யமதுலம் விஜ்ஞாநம் ஜாநகீபதே: ।
புநர்விம்ஸ்தரத: கிஞ்சிச்ச்²ரோதுமிச்சா²மிதத்வத: ॥ 33॥
ஸ்வருபந்நாமச வ்யக்தம் சரித்ரஞ்சாபி விஶ்ருதம் ।
கேஷாஞ்சித³பி லோகேஸ்மிந் கேஷுஶங்காநவித்³யதே ॥ 34॥
பரந்த்வயோத்⁴யயாதுல்யா மிதி²லாவர்ணிதாத்வயா ।
தஸ்யா விஸ்தார வ்யாயாம ஸ்வரூபாணி வத³ஸ்வமே ॥ 35॥
தஸ்யாம் யாத்ராம் கத²ங்காலே கார்ய்யா ஸர்வைர்முமுக்ஷுபி:⁴ ।

கேதே³வாஸ்தத்ர வைஸந்தி, தேஷாம் நாமாநிமேவத³ ॥ 36॥
பராஶர உவாச -

க³ங்கா³ஹிமவதோர்மத்⁴யே நதீ³பஞ்சத³ஶாந்தரே ।
தைரபு⁴க்திரிதிக்²யாதோ தே³ஶ: பரமபாவந: ॥ 37॥
கௌஶிகீ கமலாசைவ ததா²விண்வவதீமதா ।
யமுநாசேதி விக்²யாதா பூ⁴யஸீ கை³ரிகாததா² ॥ 38॥
ஜலாதி⁴காத்³வாக³மதீ ததா²வ்யாக்⁴ரமதீமதா ।
விரஜா க³ண்ட³லாசைவ ததை²வேக்ஷ்வாவதீதி ச ॥ 39॥
லக்ஷ்மணா வாக்³மதீ க்²யாதா க³ண்ட³கீதி தத:பரா ।
இதிபூர்வ்வக்ரமாத்ப்ரோக்தம் நதீ³நாமாநி த³ர்ஶயந் ॥ 40॥
அகுக்ஷிர்வர்த்திநீசைவ ஜங்கா⁴ ஜீவாபிகாததா² ।
இத்யாத்³யா ப³ஹவஸ்ஸந்தி நத்³யோஹிமவது³த்³ப⁴வா: ॥ 41॥
கௌஶிகீந்து ஸமாரப்⁴ய க³ண்ட³கீமதி⁴க³ம்யவை ।
யோஜநாநி சதுர்விம்ஶ வ்யாயாம: பரிகீர்த்தித: ॥ 42॥
க³ங்கா³ ப்ரவாஹமாரப்⁴ய யாவத்³தை⁴மவதம்வநம் ।
விஸ்தார: ஷோட³़ஶப்ரோக்தோ தே³ஶஸ்ய குலநந்த³ந ॥ 43॥
மிதி²லா நாமநக³ரீ, தத்ராஸ்தேலோக விஶ்ருதா ।
பஞ்சபி:⁴ காரணை: புண்யா, யாவிக்²யாதா ஜக³த்ரயே ॥ 44॥
நிமிர்ந்நாம மஹாராஜ,இக்ஷ்வாகோ முநயோந்ரு’ப: ।
தேநதப்தம் தபோகோ⁴ரம் யேநக்²யாதந்தபோவநம் ॥ 45॥
ஸுவர்ணமணிரூபத்வாத்பூர்வ்வஸ்மிந்ஹி தபோவநே ।
ஸுவர்ணகாநநந்நாம, தேநக்²யாதி பத²ங்க³தம் ॥ 46॥
புநஸ்ததை²வநக³ரீ நிர்ம்மிதா மிதி²லாமுநே ।
தத்ரஜாதோ மிதி²ர்ந்நாம தேநஸா மிதி²லாப⁴வேத் ॥ 47॥
தே³வராத தபோபூ⁴மி: ஶிவதுஷ்டிகரீமதா ।
யத்ர ப்ராப்தம் த⁴நூரத்நம் தேந யா ஸாம்மவீவபௌ⁴ ॥ 48॥
புந:ஸீரத்⁴வஜோ ராஜா ஸ்வர்ணலாங்க³ல பத்³த⁴தௌ ।
ப்ராப்தவாம் ஸ்தநயாயத்ர தேநஸார்த²கரிஶ்ருதா ॥ 49॥

த⁴நுர்ய்யஜ்ஞம் க்ரு’தம்பூர்வ்வம் புத்ரார்த² யத்ஸ்வயம்வரே ।
வித்ரோஷ்டிதம் த⁴நுர்ய்யத்ர ராமேணாத்³பு⁴தகர்ம்மணா ॥ 50॥
ஏதத³ர்த²ம்விஶேஷேண ப்³ரஹ்மருத்³ராதி³ தே³வதா: ।
ஸமர்சயந்தி யத்நேந, நிவஸந்தி தரந்தி ச ॥ 51॥
மிதி²லா தைரபு⁴க்திஶ்ச வைதே³ஹீ நிமிகாநநம் ।
ஜ்ஞாநக்ஷேத்ரம் க்ரு’பாபீட²ம் ஸ்வர்ணலாங்க³ல பத்³த⁴தி: ॥ 52॥
ஜாநகீஜந்மபூ⁴மிஶ்ச, நிரபேக்ஷா விகல்மஷா: ।
ராமாநந்த³கரீவிஶ்வ, பா⁴விநீ நித்யமங்க³ளா ॥ 53॥
இதித்³வாத³ஶ நாமாநி ய: படே²ச்ச்²ருணுயாத³பி ।
ஸப்ராப்நுயாத்³ராக⁴வஶ்ரேஷ்ட²ம்பு⁴க்திம்முக்திஞ்ச விந்த³தி ॥ 54॥
ப்ரயாகா³தீ³நி தீர்தா²நி ஸந்தி லோகேஷு புண்யதா³ ।
பரந்து ராமப்ராப்த்யர்த²ம் தேஷாம்ஶக்திர்ந வித்³யதே ॥ 55॥
இயம் ஸர்வ்வ ப்ரகாரேண ராமதுஷ்டிகரீ த்⁴ருவம் ।
யதா²ஸாகேத நக³ரீ ஜக³த: காரண ஸ்பு²டம் ॥ 56॥
ததை²வாநந்த³ஸர்வ்வஸ்வ காரணந்நக³ரீத்வியம் ।
மஹர்ஷயோ மஹாபா⁴கா³ஸ்த்யக்த்வா ஸர்வ்வ பரிக்³ரஹம் ॥ 57॥
நிவஸந்தி ப்ரயத்நேந ராமாராத⁴ந ஹேதவே ।
விஶ்வாமித்ரஸ்து பூர்வ்வஸ்யாந்தி³ஶிவாஸம் ப்ரகல்பயேத் ॥ 58॥
விபா⁴துகே மஹாயோகீ³ த³க்ஷிணே நிவஸத்யஸௌ ।
கௌ³தமஸ்யாஶ்ரமம் புண்யம் யாம்ய பஶ்சிமகோணகே ॥ 59॥
நிவஸந்த்யுஷ்டஜம் க்ரு’த்வா வால்மீகிஸ்தத்ர பஶ்சிமே ।
உத்தரே யாஜ்ஞவல்க்யஸ்து நிவாஸே மிதரஸ்ஸதா³ ॥ 60॥
ஏவமேவ ப்ரகாரேண வஸந்த்யந்ய மஹர்ஷய: ।
ஸநதீ³ மாத்ரு’கோதே³ஶ: து³ர்பி⁴க்ஷாபி⁴ர்விவர்ஜித: ॥ 61॥
த⁴நதா⁴ந்ய ஸமாயுக்தோ வநாக³ம ஸமந்வித: ।
ப்ரஸஸ்த நரநாரீக ஆதி⁴வ்யாதி⁴ விவர்ஜித: ॥ 62॥
ஸதா³ம்ரவந ஸம்பந்நா நதீ³தீரேஷு ஸம்ஸ்தி²தா: ।

தீரேஷு பு⁴க்தி யோகே³ந தைரபு⁴க்திரிதிஸ்ம்ரு’தா ॥ 63॥
ஹிமாலயஸ்யவாஸார்த²முநிபி: ⁴ பரிரஞ்ஜித: ।
ராஜாநஶ்ச மஹாபா⁴கா³ ஜ்ஞாநவிஜ்ஞாந த³ர்ஶநா: ॥ 64॥
ஜீவந்முக்தா விதே³ஹாஶ்ச, தே³ஹவந்தோ விகல்மஷா: ।
அநுஷ்டி²தாரோ யஜ்ஞாநாம் ப்³ராஹ்மணா பரிபூஜகா: ॥ 65॥
நிமிவம்ஶ்யா ரு’ஷிப்ராஜ்ஞா ஏவந்தத்ர மஹாமுநே ।
அந்யத்கிம்யத்ர ஸாவித்ரீ கௌ³ரீஶ்ரீதே³வஶக்தய: ॥ 66॥
நிவஸந்தி ப்ரயத்நேந ஸர்வஸித்³தி⁴ ப்ரதா³யிகா: ।
யத்ர ஸாக்ஷாத்ஸ்வயம் பூ⁴மௌ ஸீதாஸர்வ்வேஶ்வரேஶ்வரீ ॥ 67॥
ஆவிபூ⁴ர்தா விஶேஷேண ஶ்ரேஷ்டா² ராக⁴வவல்லபா⁴ ।
ஸர்வ்வே தே³வா மஹாபா⁴கா³ ரு’ஷயோ ப்³ராஹ்ம்ய லௌகிகா: ॥ 68॥
ஆராத⁴யந்தி யாம் யத்நாத் ஸ்வேஷ்டாயாஶ்ச ப்ரகாம்யயா ।
யஸ்யாப்ரஸாத³தோந்யத்ர கல்பகோடிஶதைரபி ॥ 69॥
நப்ரீணாதி ரகு⁴ஶ்ரேஷ்ட²ஸ்தபோயோக³ஸமாதி⁴பி:⁴ ।
அதஸ்தீர்தே²ஷு ஸர்வேஷு மிதி²லா பூஜ்யதேஸதா³ ॥ 70॥
மிதி²ர்யேந நமஸ்யந்தி தே³ஶாந்தர க³தாஅபி ।
தேஷாம் பு⁴க்திஶ்சமுக்திஶ்ச ஜாயதேநாத்ர ஸம்ஶய: ॥ 71॥
தஸ்மாத்ஸர்வ ப்ரயத்நேந ராமஸ்யாராத⁴நந்நர: ।
மிதி²லாயாம் வஸேத்தத்ர த்யக்த்வா ஸர்வ பரிக்³ரஹம் ॥ 72॥
-இதி ஶ்ரீவ்ரு’ஹத்³விஷ்ணுபுராணே மிதி²லாமாஹாத்ம்யே சதுர்த³ஶோऽத்⁴யாய: ।

15

மைத்ரேய உவாச -

யாநி லிங்கா³நி புண்யாநி, யாநி வேதோ³தி³தாநி ச ।
தத்ர ஸந்தி மஹாபா⁴க³ தேஷாந்நாமாநி மே வத³ ॥ 73॥
பராஶர உவாச -

ஶிலாநாதா²பி⁴த⁴ம்லிங்க³ம் ததா²வை கபிலேஶ்வரம் ।
ஸர்வ்வஸித்³தி⁴ப்ரத³ம் ந்ரு’ணாம் பூர்வத்³வாரே ப்ரதிஷ்டி²தம் ॥ 74॥

கூபேஶ்வரம் ததா²க்³நேயே லிங்க³ம் ஸர்வ்வாக⁴ நாஶநம் ।
யாம்யாம் ஸித்³தி⁴ப்ரத³ம்லிங்க³ம் கல்யாணேஶ்வர நாமகம் ॥ 75॥
பூர்வஸித்³தி⁴ப்ரத³ம்லிங்க³ம் வாருண்யாஞ்ச ஜலேஶ்வரம் ।
ஸௌம்யே ஜலாதி⁴நாதா²க்²யம் தத்ரக்ஷீரேஶ்வரம்மதம் ॥ 76॥
ஐஶாந்யாம் த்ரிஜக³த்க்²யாதமந்யோவை மிதி²லேஶ்வரம் ।
பை⁴ரவாக்²யோ மஹாதே³வோ நைரு’த்யாம் க்³ராமரக்ஷக: ॥ 77॥
ஏவமாதீ³நி லிங்கா³நி நைகஶ:ஸம்ஸ்தி²தாநி ச ।
யோக³நித்³ரா மஹாமாயா ததா²நக³ரதே³வதா ॥ 78॥
கி³ரிஜாத்³யா மஹாபா⁴கா³ க்²யாதா: பரமஶக்தய: ।
வஹூநி புண்ய க்²யாதாநி தாஸாம் நாமாநி மே ஶ‍்ரு’ணு ॥ 79॥
புரந்த³ரஸர: புண்ய ததோதா³ஸரத:²ஸர: ।
பா⁴ர்க³வம் மண்ட³லஞ்சாக்ஷம் விட³़ ாலம் ருக்மிணீஸர: ॥ 80॥
ஜநகஸ்யஸர: புண்யம் ஸுநேத்ராயா:ஸரஸ்ததா² ।
ப³லதே³வ ஸரஸ்தத்³வத் கோ³பாலஶ்ச ஸரோவரம் ॥ 81॥
த⁴நு:க்ஷேத்ரமிதி க்²யாதம் பாத³ப்ரச்சா²லநம்ஸர: ।
விசித்ராऽதூ⁴தபாபா ச ததா²சுஞ்சுமதீ ததா² ॥ 82॥
பயஸ்விநீ குண்ட³மதீ விக்²யாதா திலதீ³ர்கி⁴கா ।
லக்ஷ்மணாக்²யா கு³ணவதீ ததா² வில்வவதீமதா ॥ 83॥
தீ³ர்கி⁴கா மஹதீபுண்யா இஷ்டதா³ விக்⁴நஹாரிணீ ।
மத்ஸ்யோத³ரீ வ்யாக்⁴ரஹரீ ஸ்தி²திதா³ச்ச²ஹாரிணீ ॥ 84॥
கோ³வ்ரஜா சித்ரதா⁴ராக்²யா க்²யாதா பூர்வ்வவதாததா² ।
து³ர்க³யா சித்ரதா⁴ரீச ததா²க²ண்ட³ஹரீ ஶுபா⁴ ॥ 85॥
புண்யா பாகவதீ க்²யாதா ததா² நக³ரதே³விகா ।
ஸநகாதி³ஸர: புண்யோ தரணம்மந்மத:²ஸர: ॥ 86॥
மந்தா²நம் கௌஶலம் சக்ரம் லோமஶம் ராமஸாக³ரம் ।
ஸப்தவேதா⁴பி⁴த⁴ம் தீர்த²ம் த்⁴ருவம் கா³ட³़ ுரமேவ ச ॥ 87॥
கேதா³ர வஹ்நிகுண்ட³ஞ்ச மத்⁴யமம் ஜாநகீஸர: ।
கும்மாதி³கம் வாருணஞ்ச ததா²ஸாரஸ்வதம்ஸர: ॥ 88॥

சதுர்த்³தீ³ர்கி⁴கமாக்²யாதா ததா²கஷ்டஹரம்ஸர: ।
தா⁴த்ரீ ஸரோ விஷஹர: விக்²யாதம் முரலீஸர: ॥ 89॥
க³ங்கா³ஸரஸமித்யுக்தம் அங்க³ராகா³பி⁴த⁴ம் ஸர: ।
கௌ³தமஸ்ய ஸர: புண்யம் வஶிஷ்ட²ஸ்யஸரஸ்ததா² ॥ 90॥
இத்யுக்தம்ஸரஸாந்நாம கூபநாமாநிமேஶ்ருணு ।
புண்யம் ஸைரத்⁴வஜங்கூபம் ஶதாநந்த³ஸ்ய கூபகம் ॥ 91॥
அக்ரூரகூபமித்யுக்தம் கூபஸைமநகந்ததா² ।
வித்³யாகூபம் ஜ்ஞாநகூபம் இதிலோகேஷு விஶ்ருதம் ॥ 92॥
மஹாபா⁴க³வத ஶ்ரேஷ்ட² வர்ணிதா யே ஜலாஶ்ரயா: ।
தேஷாம் ஸ்நாநபாநேந மஹாபுண்யம் ப²லம்ப⁴வேத் ॥ 93॥
புண்யாதிரேகதோலப்⁴யா மிதி²லாஜாயதேஸதாம் ।
தேஷாம் யாத்ராமஹாபா⁴க³ தத்ரகோணேஷு ஸூரிபி: ⁴ ॥ 94॥
க்ரியதே பரயாப⁴க்த்யா புராணேஷு விநிஶ்சிதம் ।
மண்ட³லாநாம் பராஸஶ்ச மிதி²லாயாம் ப்ரஶஸ்யதே ॥ 95॥
யேநகேந ப்ரகாரேண க³மநம் ஸர்வ்வ ஸித்³தி⁴த³ம ।
ஏகாஹம்பா³த்ர்யஹம்வாஸோ மாஸிகம் வார்ஷிகந்ததா² ॥ 96॥
ஜந்மாவதி⁴ப²லம் புண்யம் ஸம்ஸாரேऽர்ஜ்ஜித புண்யகம் ।
அஷ்டநம்ஸர்வ்வதீர்தே²ஷு தத்தது³த்³தே³ஶ்ய தை³வதம் ॥ 97॥
ஸ்நாநம் தா³நம் தபோஹோமஸ்தர்பணம் ஶ்ராத்³த⁴மேவ ச ।
த்³விஜாநாம் போ⁴ஜநஞ்சைவ தீர்த²ஸம்பத்தி ஹேதவே ॥ 98॥
பரிக்ரமாபி த்ரிவிதா⁴ வ்ரு’ஹதீமத்⁴யமாலகு⁴ ।
மார்க³ஶீர்ஷேऽத²வாமாகே⁴ பா²ல்கு³நே மாத⁴வேபி ச ॥ 99॥
பரிக்ரமா ப்ரகர்த்தவ்யா நதீ³மாரப்⁴ய கௌஶிகீம் ।
ப்³ரஹ்மசர்ய விதா⁴நேந ஹவிஷ்யாஶீ ஜிதேந்த்³ரிய: ॥ 100॥
ஶுத்³த்⁴யந்தி ராமகோபூ⁴த்வா ப⁴க்தவ்ரு’ந்தை:³ஸமந்வித: ।
ஸிம்ஹேஶ்வரம் ஶிவந்நத்வா த்⁴யாத்வாதே³வ ரகூ⁴த்தமம் ॥ 101॥
ஸங்கல்பமாதி³த: க்ரு’த்வா பரித: பரிப்ரக்ரமேத் ।

கௌஶிகீஸங்க³மேஸ்நாத்வா ஸங்க³மேஜாஹ்நவீதடே ॥ 102॥
ஶாலக்³ராமீம்லபே⁴ய்யாவத்தாவத்³வை பஶ்சிமாம்முக:² ।
புநர்ஹைமவதம்ப்ராப்த: புநஸ்தத்கௌஶிகீதடே ॥ 103॥
நத்வாகாமேஶ்வரம்லிங்க³ம் புந:ஸிம்ஹேஶ்வரம்வ்ரஜேத் ।
ஸமாப்ய நியமந்தத்ர புநராயாத்ஸ்வமாலயம் ॥ 104॥
மநோவாக்காயஜம் நித்யம் பாதகஞ்சோபபாதகம் ।
ஸர்வ்வம் நஶ்யத்யயத்நேந ஸர்வாந்காமாநவாப்நுயாத் ॥ 105॥
ப்ரீயந்தே பிதரஸ்தஸ்ய ப்ரீயந்தேதஸ்யதே³வதா: ।
ப்ரீயதே ராக⁴வோராம:ஸ்வஶக்த்யா ஸீதயாஸஹ ॥ 106॥
ஏவம்ஹி வ்ரு’ஹதீயாத்ரா வர்ணிதா ப்³ரஹ்மவாதி³பி: ⁴ ।
தத்ராஶக்யோஜந:கஶ்சித் புரீமாத்ரம் பரிப்⁴ரமேத் ॥ 107॥
கல்யாணேஶ்வரமாரப்⁴ய நிவிஶேத்³கி³ரிஜாலயே ।
புநர்ஜலேஶ்வரங்க³த்வா புந:க்ஷீரேஶ்வரம் வ்ரஜேத் ॥ 108॥
விஶ்ரம்ய ச த⁴நுஸ்தா²நே புந: கல்யாண பீட²கே ।
அபரஞ்சக்ல்ரு’கீ ப்ரோக்தா மிதி²லாயா: பரிக்ரமா ॥ 109॥
ப்ரலாபம்வா விலாபம்வா மித்²யாபா⁴ஷணமேவ வா ।
அஸத்³வார்த்தாதி³கம் ஸர்வ்வம் வர்ஜயேத்ஸாத⁴கோத்தம: ॥ 110॥
பூர்வோக்த விதி⁴நாஸம்யக் ப்³ரஹ்மசர்ய்யவ்ரதேஸ்தி²தா: ।
ராமேநிஷ்டா² மநோத்³கா³ரம் மலமூத்ராணிசோத்ஸ்ரு’ஜேத் ॥ 111॥
அந்யதா²சாசரந் மௌர்க்²யாந்நர: ப்ராப்நோதி கில்விஷம் ।
ப்ரயாதிவாக⁴மாம்ல்லோகாந் ராமத்³வேஷீ ப⁴வேத்துஸ: ॥ 112॥
தஸ்மாச்சு²த்³த⁴ தநுஶ்ஶாந்தோ ப⁴ஜந் ராமமநந்யதீ:⁴ ।
பரிக்ராந்தேல்லபே⁴த்³ப⁴க்திம் லோகமுக்திந்ததா²பரே ॥ 113॥
மத்⁴யமாஸா ப⁴வேத்³யாத்ரா ஸர்வாகௌ⁴க⁴ நிவாரிணீ ।
தத்ராப்யஶக்தஶ்சேத்கஶ்சித் பரிக்ராந்தோऽந்தரக்³ரு’ஹம் ॥ 114॥
க³ங்கா³ஸாக³ரமாரப்⁴ய ஸ்நாநயாத்ராம் ஸமாரபே⁴த் ।
த⁴நு:க்ஷேத்ரம் புந:ஸ்நாத்வா புரந்த³ரஸரம்வ்ரஜேத் ॥ 115॥

கௌஶலேயஸரோக³த்வா ஸ்நாத்வாவை ஜாநகீஹ்ரு’தே³ ।
வஹ்நிகுண்ட³ம் ஸமாக³த்ய மத்⁴யமம் குண்ட³மாவ்ரஜேத் ॥ 116॥
ரத்நஸாக³ரமாக³த்ய கௌண்டி³ல்யஸ்யஸரோவ்ரஜேத் ।
அங்க³ராகா³பி⁴த⁴ம் தீர்த²ம் க³த்வாவைஸாத⁴கோத்தம: ॥ 117॥
புநர்லக்ஷ்மணகுண்டே³து க³த்வா ஸாக³ரஸங்க³மே ।
ஸ்நாநாதி³கம் விதா⁴யேத்த²ம் லோகபூஜ்யோப⁴வேந்நர: ॥ 118॥
ஸர்வஸித்³தி⁴மவாப்நோதி ஜந: ப்ரக்ஷீண கல்மஷ: ।
தந்த்ரஸ்நாநம் மஹாபா⁴கே³ ப்ராயஶ்சித்தமித: பரம் ॥ 119॥
தத்ராப்யம்ஶக்த: கஶ்சிச்சேத்³ க³த்வா த⁴ர்மஞ்ச தத்³வநம் ।
ஸஹாயம்வா யதா²ஶக்தி:குர்யாத்³வாமார்க³ஶோத⁴நம்
பரிக்ரமாவதாம்புண்யம் ஸோऽப்யவாப்நோத்ய ஸம்ஶய: ॥ 120॥
-இதி ஶ்ரீப்³ரு’ஹத்³விஷ்ணுபுராணே மிதி²லாமாஹாத்ம்யே பஞ்சத³ஶோऽத்⁴யாய: ॥

16

பராஶர உவாச -

கௌஶலேந்த்³ர:ஸர:ஸ்நாயாந்மார்க³மாஸே விஶேஷத: ।
மார்கே³வை மண்ட³நம் தீர்த²ம் பாத³ப்ரச்சா²லநம்ஸர: ॥ 121॥
ராமலக்ஷ்மணஸீதாநாம் ஸராம்ஸி ப²லதா³நிவை ।
பௌஷேரு’க்ஷஸர:ஸ்நாயாத்பூர்ணிமாயாம் விஶேஷத: ॥ 122॥
புரந்த³ர ஸரோமாகே⁴ பஞ்சம்யாம் ஶோப⁴நே ஶுப:⁴ ।
பா²ல்கு³நே பூர்ணிமாயாஞ்ச வஹ்நிகுண்ட³ம் மஹாப²லம் ॥ 123॥
ஜ்யேஷ்ட² ஶுக்ல த³ஶம்யாந்து க³ங்கா³தீர்த²ம் விஶிஷ்யதே ।
ஆஷாட⁴ஸ்யாந்திமே ஸ்நாயாத்³தீ³ர்கி⁴காயாம்விஶேஷத: ॥ 124॥
ஶ்ராவணே ப³லராமஸ்ய தீர்தே² புண்யமதா²ந்திமே ।
பா⁴த்³ர மஹர்ஷிபஞ்சம்யாம் ஸ்நாதவ்யம் பா⁴ர்க³வம் ஸர: ॥ 125॥
ஆஶ்விநே ம்ரு’தகுண்ட³ஸ்ய ஸ்நாநம் ஸர்வ்வாக⁴ நாஶநம் ।
கார்த்திகேது சதுர்த்³த³ஶ்யாம் ஸ்நாதவ்யாவை பயஶ்விநீம் ॥ 126॥
ஏவம் ஸாம்வத்ஸரீ யாத்ரா காலேகாலே மஹாப²லம் ।

விஶேஷேண மஹாபா⁴க³ நவம்யாம் ராமஜந்மநி ॥ 127॥
ஜாநகீஜந்மவாரேவா விவாஹே ச ததா²பி வா ।
ஸர்வேஷாம் ஸ்நாநதா³நாநி மஹாபுண்யப்ரத³ம்ப²லம் ॥ 128॥
கௌஶிகீம் மாத⁴வே ஸ்நாயாந்மாகே⁴வை கமலாந்ததா² ।
து³க்³தா⁴ம் வில்வவதீம்மார்கே³ கார்த்திகே யமுநாந்ததா² ॥ 129॥
பூ⁴யஸீம் கை³ரிகாஞ்சைவமாஶ்விநே ப²லதா³மதா ।
பா⁴த்³ர ஜலாதி⁴காபுண்யா ஜ்யேஷ்டே² வ்யாக்⁴ரவதீததா² ॥ 130॥
விரஜா ஶ்ராவணே புண்யா மண்ட³லா பா²ல்கு³நேததா² ।
இஷ்டாவதீ ததா²பௌஷே சைத்ரேவை லக்ஷ்மணாஶுபா⁴ ॥ 131॥
வாக்³மதீ பா²ல்கு³நேஶஸ்தா க³ண்டி³கீ சாபி கார்த்திகீ ।
மலமாஸே விஶேஷேண கை³ரிகா ப²லதா³யிநீ ॥ 132॥
சந்த்³ரஸூர்ய்யோபராகே³ஷு ஸர்வாநத்³ய: ஶுபா⁴வஹா ।
நிஷ்காமாநாம் விஶேஷேண நியமோநாத்ரவித்³யதே ॥ 133॥
ஸராம்ஸி புஷ்கரிண்யஶ்ச மார்க³ஶீர்ஷே விஶேஷத: ।
சைத்ரேவா ஸ்நாநத: புண்யா நவம்யாம் மாத⁴வேததா² ॥ 134॥
விஶேஷேண மஹாபா⁴க³ஸ்நாதவ்ய: பஞ்சபர்வ்வஸு ।
புண்யம் ஸர்வ்வேஷு யோகே³ஷு நாத்ரகார்ய்யாவிசாரணா ॥ 135॥
நவராத்ரத்³வயோர்மத்⁴யே பூஜநீயா: ப்ரயத்நத: ।
ஸர்வ்வேகி³ராதி⁴ராஸாம்யம் பா²ல்கு³நே ஶாம்ப⁴வேதிதௌ² ॥ 136॥
ஏவம் யாத்ரா க்ரம: ப்ரோக்தோ மிதி²லாவாஸிநாம் முநே ।
ந காலநியமஸ்தேஷாம் யே ப்ராப்தா தூ³ரதே³ஶத: ॥ 137॥
மிதி²லாவாஸ மாஸாத்³யஜீவந்முக்தோ ப⁴வேந்நர: ।
தே³ஹாந்தே ராக⁴வம் ப்ராப்ய தத்³ப⁴க்தை:ஸஹமோத³தே ॥ 138॥
ஸ்நாநந்தா³நஞ்ஜபோஹோம: தே³வதார்ச்சந வந்த³நம் ।
இஷ்டக³ர்த்தாதி³கம்ஸர்வ்வம் மிதி²லாயாம் மஹத்ப²லம் ॥ 139॥
விஶேஷேண ப்ரதிஷ்டா²யா: ப²லம்வக்தும் ந ஶக்யதே ।
நிர்மாய ஶௌத⁴ஶிக²ரம் யேநஸம்ஸ்தா²ப்யதேஹரி: ॥ 140॥

ஸமுக்த:ஸஞ்சிதை: பாபை: ப்ராரப்³தை⁴ஶ்ச விஶேஷத: ।
ஜீவந்முக்ததமோ பூ⁴த்வா ஹரேஸ்ஸாயுஜ்யமாப்நுயாத் ॥ 141॥
யோயோ யாம்யாம் தநூப⁴க்தம் தது³த்³தி³ஶ்ய ச தை³வதம் ।
ஸம்ஸ்தா²ப்ய ப்ரதிமாம் புண்யாம் தே³வலோகம் ஸ க³ச்ச²தி ॥ 142॥
ஸர்வ்வஸாத⁴நஜாதேப்⁴ய ப்ரதிஷ்டா²து மஹாப²லா ।
மிதி²லாயாம் விஶேஷேண ஸாரந்து நியதம்ஸ்ம்ரு’தம் ॥ 143॥
-இதி ஶ்ரீப்³ரு’ஹத்³விஷ்ணுபுராணே மிதி²லாமாஹாத்ம்யே ஷோட³ஷோऽத்⁴யாய: ।

17

மைத்ரேய உவாச -

யஏஷ மிதி²லாமத்⁴யே பிநாக: பரித்³ரு’ஶ்யதே ।
தஸ்யாக³ம: ப்ரபா⁴வோவா யத்³யஜ்ஜாநாஸி ஸம்ஶமே ॥ 144॥
பராஶர உவாச -

ஸம்யக் ப்ரு’ஷ்டந்த்வயாப்³ரஹ்மந் யதே³தச்சா²ம்ப⁴வந்தநு: ।
தஸ்யப்ரபா⁴வோ த⁴ர்ம்மஜ்ஞை: விஜ்ஞாத ப்³ரஹ்மலௌகிகை: ॥ 145॥
புராऽஸுராணாம் க்ஷேமார்த²ம் த்ரிபுரஞ்ச விநிர்ம்மிதம் ।
யத்ரதைர்த்³தா³நவைர்த்³தே³வா தே³வலோகே பராஜிதா: ॥ 146॥
ததா³ ப்³ரஹ்மாஜ்ஞயா தே³வைர்விஶ்வகர்மா ப்ரசோதி³த: ।
விநிர்ம்மாய த⁴நூரத்நம் ஶங்கராய நிவேதி³தம் ॥ 147॥
தேநைவ த⁴நுஷாருத்³ரோ த³தா³ஹ த்ரிபுரம்ருஷா ।
புந: ப்ரஸந்நோப⁴க³வாந் தே³வராதஸ்ய ப⁴க்தித: ॥ 148॥
ந்யாஸபூ⁴தமித³ந்தத்ர ஸ்தா²பிதம் ஹ்யபரந்த⁴நு: ।
ததா³ ப்ரப்⁴ரு’திதத்³வம்ஶை: பூஜிதம் தத்³வரம் த⁴நும் ॥ 149॥
பரம்பராக்ரமப்ராப்தம் ஜநகஸ்யமஹாத்மந: ।
தேந ஸம்பூஜிதம் ப்³ரஹ்மந் த⁴நு:ஸர்வாக⁴நாஶநம் ॥ 150॥
தஸ்யாத்மஜா ஸமுத்பந்நா ஜாநகீ லோகவிஶ்ருதா ।
தஸ்யா:ஸ்வயம்வரே ஶுக்லம் த⁴நுரேதத்³விநிஶ்சிதம் ॥ 151॥
கைஶ்சிந்ந சாலிதந்தச்ச ஸ்தா²நாத்³கு³ருதரம் த⁴நும் ।

மஹாதே³வ ப்ரபா⁴வாத்³ய ஸ்வஶக்த்யா கௌ³ரவேண ச ॥ 152॥
கௌஶிகேந ஸஹாயாதோ ராமோ த³ஶரதா²த்மஜ: ।
தி³த்³ரு’க்ஷுஶ்ச பிநாகஸ்ய யஜ்ஞராஷ்டமுபாக³மத் ॥ 153॥
தேந சோத்தா²பிதம்ஸஜ்ஜம் விக்ரு’ஷ்டம் கு³ருஸாரவத் ।
மத்⁴யேப⁴க்³நம் த⁴நுர்பீ⁴மம் இதிலோகேஷுவிஶ்ருதம் ॥ 154॥
ததே³தச்சா²ம்ப⁴வந்தி³வ்யம் விஶ்வகர்ம்மா விநிர்ம்மிதம் ।
யதா²ராமேஶ்வரம்லிங்க³ம் த⁴நுஷோ த³ர்ஶநந்ததா² ॥ 155॥
அதிபாதக ஜாதாநாம் ஸாத⁴நம் த்³விதயம்மதம் ।
கலௌயேந மஹாபா⁴க³ க்ரு’தாயாத்ரா ஸ்வயம்முநே ॥ 156॥
அத²வாதம் நமஸ்யந்தி ஜீவந்முக்த தமோஹிஸ: ।
பரலோக ப⁴யாத்³பீ⁴தாஸ்தம் நமஸ்யந்தி யேநரா: ॥ 157॥
தேபிபாபைர்விமுச்யந்தே ப்ரயாந்தி ஶுப⁴கா³ங்க³திம் ।
மநுஷ்ய தே³ஹமாஸாத்³யயே ந ராமேஶ்வரங்க³தா: ॥ 158॥
தேபாபிஷ்டா²ஸ்து லோகேऽஸ்மிந் தே³வதா க்ரோஶமாஜநா: ।
ஆலஶ்ய தூ³ரதே³ஶஸ்தா² யேந யாந்தி மஹாமுநே ॥ 159॥
த்³ரஷ்ட்ரம்வைவாலுகாலிங்க³ம் ஸேதுப³ந்த⁴ஶிவஸ்தி²தம் ।
ப்ராயஶ்சித்தம் ப⁴வேத்தேஷாம் கோ⁴ர பாபவிஶோத⁴நம் ॥ 160॥
மிதி²லாயாம் ஸமாக³ம்ய யேத்³ரு’ஷ்ட்வ ஶாம்ப⁴வந்த⁴நு: ।
பாபாபநோத³நந்தேஷாம் ஜாயதே தஸ்யத³ர்ஶநாத் ॥ 161॥
தஸ்மாத்ஸர்வ்வ ப்ரயத்நேந த⁴நுர்யாத்ராம் ஸமாசரேத் ।
யேநத்³ரு’ஷ்டம் த⁴நு:க²ண்ட³ம் ஸர்வ்வ பாபாபநோத³நம் ॥ 162॥
ஶ்ரீராமகரஜஸ்ப்ரு’ஷ்டம் ஸாக்ஷாத்³பு⁴வநபாவநம் ।
ப்ரத்யக்ஷம் ஜ்ஞாபகம் ஶ்ரேஷ்ட² த⁴நுர்வ்வீர்ய்ய ப்ரகாஶநம் ॥ 163॥
ஆஸ்ரு’ஷ்டி நிஶ்சலந்தி³வ்யம் ஸ்தா²ஸ்யத்யவநிமண்ட³லே ।
மஹாவைஷ்ணவஸம்ஸ்காரைர்மஹாயஜ்ஞ வ்ரதாதி³பி: ⁴ ॥ 164॥
மஹாபுண்யாதிரேகைஶ்ச த⁴நுஷோத³ர்ஶநம்ப⁴வேத் ।
ஏதத்³ரஹஸ்யம் ஸர்வ்வஸ்வம் ஸர்வ்வ ப்³ரஹ்மர்ஷி ஸங்க³தம் ॥ 165॥

புராணஜ்ஞைஶ்ச நிர்ணீதம் யத்³ராமாபி⁴முகோ² ப⁴வேத் ॥ 166॥
-இதி ஶ்ரீப்³ரு’ஹத்³விஷ்ணுபுராணே மிதி²லாமாஹாத்ம்யே ஸப்தத³ஶோऽத்⁴யாய: ।

18

மைத்ரேய உவாச -

மிதி²லா நிமிவம்ஶ்யாநாம் ராஜதா⁴நீதிமேஶ்ருதம் ।
ஸாகத²ம்புண்யதீர்தே²ஷு க³ம்யதே தத்³வதா³து⁴நா ॥ 167॥
பராஶர உவாச -

ஹரேராராத⁴நம் லோகே யத்ர யத்ர ஜலேக்ரு’தம் ।
ததே³வதீர்த²ம் விஜ்ஞேயம் த³ர்ஶநாத்புண்யத³ம் ந்ரு’ணாம் ॥ 168॥
இயந்து மிதி²லாபுண்யா ஸ்வயம் ராமஸ்வரூபிணீ ।
ந ஸாபேக்ஷாந்ய ஸம்ஸ்காரைர்ந்நஸாபேக்ஷா ஸுராலயை: ॥ 169॥
பரந்து முநிபி:⁴ பூர்வ்வை: காஞ்சநாரண்ய வாஸிபி: ⁴ ।
ஹரேராராத⁴நம் புண்யம் ப³ஹுதா⁴தத்ரவைக்ரு’தம் ॥ 170॥
வைவஸ்வத மநோர்வ்வம்ஶ இக்ஷ்வாகோஸ்தநயோநிபி:⁴ ।
கௌ³தமயாஜகஞ்சாத்ர யஜ்ஞமத்ரைவ சாகரோத் ॥ 171॥
வஶிஷ்டே² நருஷாஶப்தோ வஶிஷ்ட²ஞ்சாபி ஸோऽஶபத் ॥ 172॥
விதே³ஹத்வந்த்³வயோராஸீத் புராணேஷுகதா²ஸ்பு²டா ।
புநர்ந்நிமி ஶரீரஸ்ய மத்த²நம் முநிபி:⁴ க்ரு’தம் ॥ 173॥
மிதி²ஸ்தத்ரஸமுத்பந்நோ மிதி²லாதேந ஸாப⁴வத் ।
ததா³ப்ரப்⁴ரு’தி தத்³வம்ஶ்யை ராஜதா⁴நீ நிரூபிதா ॥ 174॥
ராஜாந:ஸ்வமஹாபா⁴கா³ த³ர்ஶநே க்³ரு’ஹமேதி⁴ந: ।
பரந்து முநிபி⁴ஸ்துல்யா தபோயோக³ஸமாதி⁴ஷு ॥ 175॥
நிர்ல்லேபாமாயிகைர்போ⁴கை³ பத்³மபத்ரமிவாம்ப⁴ஸா ।
ஜ்ஞாநவிஜ்ஞாநஸாரஜ்ஞா பரமாநந்த³லக்ஷணா ॥ 176॥
விஶேஷதோ ராஜரத்நம் ஜநகோநாமநாமத: ।
ஜாநகீ யத்ரசோத்பந்நா நிமிவம்ஶ ப்ரகாஶிநீ ॥ 177॥
யஸ்ய ப⁴க்திப்ரபா⁴வேண ராமோதா³ஶரதி:² ப்ரபு: ⁴ ।

ஜாமாத்ரு’த்வம் ஸமுத்பந்நோ கௌதுகே ப²லத³ப்ரத:³ ॥ 178॥
தஸ்யேய நக³ரீ புண்யா தேநஜாதா மஹாப²லா ।
விக்²யாதா ஜாநகீநாம்நா விஶேஷேணாப⁴வந்முநே ॥ 179॥
மைத்ரேய உவாச -

கத²ம் ஸீதா ஸமுத்பந்நா தஸ்யலாங்க³ல பத்³த⁴தௌ ।
கஸ்ய புண்யாதிரேகேண ததீ³யா தநயா ப⁴வத் ॥ 180॥
பராஶர உவாச -

ஜநகாநாம் குலே ப்³ரஹ்மந் மஹர்ஷி ஸமதேஜஸாம் ।
மர்ய்யாத³யா ஸமாபந்நம் ஸர்வ்வலோகேஷு விஶ்ருதம் ॥ 181॥
ஜ்ஞாநவிஜ்ஞாந ஸம்பந்நம் ஆதி⁴வ்யாதி⁴விவர்ஜ்ஜிதம் ।
ஹர்ஷரோமா விஶேஷேண லோகேவிக்²யாத பௌருஷ: ॥ 182॥
தஸ்ய புத்ரத்³வயம் சாஸீஜ்ஜ்யேஷ்ட²ஸீரத்⁴வஜோமத: ।
தத்³கு³ணை:ஸமதாம்ய்யாதோ த்³விதீயஸ்து குஶத்⁴வஜ: ॥ 183॥
ஸர்வ்வே தத்³வம்ஶஜா: பூ⁴பா: க்²யாதா ஜநக நாமத: ।
தேநாஸௌ ஸர்வ்வலோகேஷு விக்²யாதோ ஜநகாபி⁴த: ⁴ ॥ 184॥
பிதுர்ய்யுபரதே ராஜ்யே ஸ்தா²பிதோ ஜநகாபி⁴த: ⁴ ।
ஜ்யேஷ்ட:²ஸீரத்⁴வஜோராஜா க்³ரந்தா²நாமா கரோமஹாந் ॥ 185॥
த⁴ர்மேண பாலயந் ராஜ்யமத⁴ர்மாத்பரிவர்ஜ்ஜயந் ।
ஸஶஶாம மிதி²ர்ய்யோவை ராஜ்யந்நிஹதகண்டகம் ॥ 186॥
ஸ்வயம்ப்ராது³ரபூ⁴த்³த⁴ர்ம்மாத்³ரத்நம் ஸ்வர்ணம் க²நிங்கி³ரௌ ।
த⁴நதா⁴ந்யவதீ ஸ்பீ²தா பூ⁴மி: காமது³தா⁴வபௌ⁴ ॥ 187॥
ஈஜ்யதே ப³ஹுவிதை⁴ர்ய்யஜ்ஞை: தே³வதா துஷ்டிகாரகை: ।
ப்³ராஹ்மணாந்தோஷயாமாஸ தா³நஸம்மாந ப⁴க்திபி:⁴ ॥ 188॥
தஸ்ய ஶாஸித த⁴ர்ம்மேண ராஜ்யேநிஹதகண்டகே ।
அநாவ்ரு’ஷ்டி:ஸமாபந்நா யதா²ஸம்பீடி³தாப்ரஜா: ॥ 189॥
மஹர்ஷிபி: ⁴ ஸமாதி³ஷ்ட மார்கே³ண மிதி²லாதி⁴ப: ।
மாத⁴வே த⁴வளேபக்ஷே நவம்யாம் யஜ்ஞமாரபே⁴த் ॥ 190॥
ஸ்வர்ணலாங்க³லமாதா³ய விசகர்ஷ மஹீதலம் ।

தத்ரபுத்ரீஸமுத்பந்நா தாந்ததா³க்³ரு’ஹமாநயத் ॥ 191॥
ஜாநகீதேநவைநாம்நோ விக்²யாதா பு⁴வநத்ரயே ॥ 192॥
கதா³சிந்நாரதோ³ யோகீ³ தத்ராக³த்ய மஹாமுநி: ।
ஸீதேதிநாம்நாசாபா⁴ஷ்ய ரஹஸ்யம் தது³பாதி³ஶத் ॥ 193॥
நாரத³ உவாச -

இயம்புத்ரீமஹாபா⁴கா³குலோத்³யோதகரீதி ச ।
ஸீதேதிநாம்நா விக்²யாதா ப⁴விஷ்யதி ஜக³த்ரயே ॥ 194॥
அஸ்யாப⁴ர்த்தா ப்ரபு⁴ஸ்ஸாக்ஷாத்பரமாத்மா ப⁴விஷ்யதி ॥ 195॥
ஏதத³ர்த²ம்ஹிப⁴வதா கர்த்தவ்யம் யத்நமுத்தமம் ।
ஸ்வயம்வரே ப்ரகர்த்தவ்யம் த⁴நுருத்தா²பநம்பணம் ॥ 196॥
நாந்யஶ்சாலயிதாசாபம் ப்ரபோ⁴ஶ்சபுருஷாத்³ரு’தே ।
தஸ்யஸம்ப³ந்த⁴தோராஜந் !ஸர்வ்வாந் காமாநவாப்ஸ்யஸி ॥ 197॥
இயந்து துலயாராஜந் சதுர்வர்க³ ப்ரதா³யிநீ ।
ஆபந்நாநாம் ப்ரயத்நாநாம் ஸர்வ்வாபத்³விநிவாரிணீ ॥ 198॥
த⁴ந்யோஸி க்ரு’தக்ரு’த்யோஸி லோகவந்த்³யோஸி பூ⁴பதே ।
யத்த்வயா தநயாலப்³தா⁴ ஹ்ரீ,ஶ்ரீ, கீர்த்யாதி³வந்தி³தா ॥ 199॥
இத்யுபாதி³ஶ்ய ராஜேந்த்³ர ப்³ரஹ்மலோகம் ஜகா³மஸ: ।
த்வத்ப்ரீத்யா வர்ணிதம் ஸர்வ்வம் ரஹஸ்யம் மிதி²லோத்³ப⁴வம் ॥ 200॥
ஏதச்சபா⁴வயேந்நித்யம் ஶ்ருத்வாவை ஹ்ரு’தி³தா⁴ரயேத் ।
தஸ்ய துஷ்டா ப⁴வேத்ஸீதா ஸாக்ஷாத்³ராக⁴வவல்லபா⁴ ॥ 202॥
-இதி ஶ்ரீப்³ரு’ஹத்³விஷ்ணுபுராணே மிதி²லாமாஹாத்ம்யே அஷ்டாத³ஶாத்⁴யாய: ।

19

மைத்ரேய உவாச-
விசித்ரமிஹமாக்²யாதம் வர்ணிதம் ப⁴வதாமுநே! ।
வைஶாகே² ஜாநகீஜாதா வ்ரதம் தத்ர கத²ம் ப⁴வேத் ॥ 202॥
நிர்ணயஸ்தஸ்ய காலஸ்ய விதி⁴ஶ்சாபிமுநீஶ்வரை: ।
யதா²விநிர்ணித: ஶாஸ்த்ரே ஸித்³தா⁴ந்தம் தஸ்யஶம்ஸமே ॥ 203॥

பராஶர உவாச-
வைஶாக²ஸ்ய ஸிதேபக்ஷே நவமீ மக⁴ஸம்யுதா ।
ஸைவமத்⁴யாஹ்நயோகே³ந ஶஸ்யதே வ்ரதகர்ம்மணி ॥ 204॥
விவிதா⁴பி திதி²ர்க்³ராஹ்யா நவமீஶப்³த³ஸங்க்³ரஹாத் ।
திதி²க்ஷயே திதே²ர்வ்ரு’த்³தௌ⁴ திதே²ர்வித்³தே⁴த²வாமுநே ॥ 205॥
மத்⁴யாஹ்நவ்யாபிநீக்³ராஹ்யா கர்மகாலஸ்துஶஸ்யதே ।
பரவஶஸ்யதேதத்³வை மத்⁴யாஹ்நேசேத்³தி³நத்³வயே ॥ 206॥
தி³நத்³வயேபிதத்³வ்யாப்தௌ ததா³ஸா க்³ரு’ஹ்யதேபரா ।
த³ஶம்யாம் பாரணம்ஶஸ்தம் த³ஶமீம் நைவலங்க⁴யேத் ॥ 207॥
உபவாஸ க்ரமோராம நவம்யாம்ஹி யதா³சரேத் ।
புண்யஶ்ரீஸு க்³ரு’ஹஸ்த²ஶ்ச ஶ்ரத்³தா⁴வாம்ஶ்ச த்³விஜாலயே ॥ 208॥
நிர்ம்மாய மண்ட³பஶ்ரேஷ்ட²ம் தத்ர பூஜநமாசரேத் ।
ஸௌவர்ணீம் ராஜதீஞ்சாபி ப்ரதிமாம் காரயேந்நவீம் ॥ 209॥
பலை: ஷோட³ஶபி: ⁴ கார்ய்யா த³ஶபஞ்சபி⁴ரேவவா ।
தாவத்³பி:⁴ கர்ஷபைர்வ்வாபி தாவந்மாஷைரதா²பிவா ॥ 210॥
வித்தஸாட்²யந்நகுர்வ்வீத ஸர்வ்வத⁴ர்ம்ம க்ரியாதி³ஷு ।
ஜ்ஞாநமுத்³ராத⁴ரம் ஜ்ஞாநம் வீராஸந ஸமாஶ்ரிதம் ॥ 211॥
தி³வ்யஸிம்ஹாஸநாஸீநம் ந்யஸேத³ஷ்ட த³லாஶ்ரயே ।
ஶ்ரீராம வாமபா⁴க³ஸ்தா²ம் ஸீதாம் ஸர்வ்வாங்க³ஶோப⁴நாம் ॥ 212॥
நீலபத்³மத⁴ராந்தே³வீம் காரயேத்ஸாத⁴கோத்தம: ।
லக்ஷ்மணம் பஶ்சிமே பா⁴கே³ த்⁴ரு’தச்ச²த்ரம் ஸசாமரம் ॥ 213॥
பார்ஶ்வே ப⁴ரத ஶத்ருக்⁴நௌ தாலவ்ரு’ந்த கராவுபௌ⁴ ।
ஆஞ்ஜநேயம் ததா²சாக்³ரே ஏஷவை ப்ரதிமாக்ரம: ॥ 214॥
பூஜாஸ்யாத்³வைஷ்ணவே பீடே² வேதி³கோபரி ஸம்ஸ்தி²தே ।
ப்ராணப்ரதிஷ்டா² மந்த்ரைஶ்சந்யஸேத்ப்ராணாந் ப்ரயத்நத: ॥ 215॥
ஸம்ஸ்காராந் விதி⁴வத்க்ரு’த்வா தே³வமாவாஹ்ய பூஜயேத் ।
ஆஸநம் ஸ்வாக³தம் பாத்³யம் அர்க்⁴யமாசமநீயகம் ॥ 216॥
க³ந்த⁴புஷ்பந்ததா²தீ³பை:தூ⁴பநைவேத்³யமேவ ச ।

தாம்பூ³லஞ்சேதிராமஸ்ய ஸீதாயாஶ்சாபிபூஜநம் ॥ 217॥
யஜ்ஞஸூத்ரோபசாரேது ஸீதாயைபூ⁴ஷணந்ந்யஸேத் ।
ஸச்ச²த்ரம் சாமரந்த³த்வா லக்ஷ்மணம்பூஜயேதத: ॥ 218॥
க³ந்த⁴புஷ்பம் ததா²தூ⁴பம் தீ³பந்நைவேத்³யமேவச ।
பஞ்சாங்க³மேதத்ஸர்வ்வேஷாம் பூஜாயாஏஷவைக்ரம: ॥ 219॥
பூஜா புருஷ ஸூக்தைஶ்ர ராக⁴வஸ்யப்ரஶஸ்யதே ।
ஶ்ரீஸூக்தைர்ஜாநகீபூஜா கார்ய்யா ஸா ஸாத⁴கோத்தமே: ॥ 220॥
அந்யேஷாம் நாமமாத்ரேண சதுர்த்²யந்தேநபூஜயேத் ।
அத²வா ப்³ரஹ்மகா³யத்ர்யா ஸர்வ்வபூஜந ஸித்³த⁴யே ॥ 221॥
ஏவம் ஹோமோऽபி கர்த்தவ்ய: தர்ப்பணஸ்யைஷவைக்ரம: ।
புந: ஶங்க²ஜலம் க்³ராஹ்யம் அர்க⁴ந்த³த்வா விசக்ஷண: ॥ 222॥
ராமப⁴த்³ர மஹாபா⁴க³ ரகு⁴வீரந்ரு’போத்தம: ।
க்³ரு’ஹாணார்க⁴ம் மயாத³த்தம் க்ரு’பயா ரகு⁴நந்த³ந ॥ 223॥
உதபந்நாஸி மஹாபா⁴கே³ஸ்வர்ணலாங்க³லபத்³த⁴தௌ ।
க்³ரு’ஹாணார்க்⁴யம் மயாத³த்தம் க்ரு’பயா மிதி²லேஶஜே ॥ 224॥
மிதி²லாதீ⁴ஶ்வரம் பார்ஶ்வே ஜநகம் தத்ர பூஜயேத் ।
பஞ்சாங்க³ பூஜநம் க்ரு’த்வா அர்க்⁴யந்தஸ்மைநிவேத³யேத் ॥ 225॥
விதே³ஹாதி⁴பராஜேந்த்³ர மிதி²லேஶ க்ரு’பாநிதே⁴ ।
க்³ரு’ஹாணார்க்⁴யம் மயாத³த்தம் ஸர்வ்வஸித்³தி⁴ம் ப்ரயச்ச² மே ॥ 226॥
நர்த்தநம் கீ³தவாத்³யாதி³ க்ரு’த்வா ச தி³வஸந்நயேத் ।
ராத்ராவபிமஹாபூஜா க்ரு’த்வாஜாக³ரணாஞ்சரேத் ॥ 227॥
பாரணாஹேத்³விஜாயாத² போ⁴ஜயித்வாதுப⁴க்திபி:⁴ ।
ஶுசயே தே³வப⁴க்தாய ப்ரதிமாந்தாந்நிவேத³யேத் ॥ 228॥
அத²வா யதி³சேத்³ப⁴க்தி: பூஜாயாம் நைஷ்டி²கீப⁴வேத் ।
ததா³தாம் ஸ்வக்³ரு’ஹேஸ்தா²ப்யம் பூஜயேத்ப்ரத்யஹம் ஸுதீ: ⁴ ॥ 229॥
ஆசார்ய்யாய ப்ரதா³தவ்யா த³க்ஷிணாங்காஞ்சநம் பு⁴வம் ।
கா³ம் ஸவத்ஸாந்நவம்வஸ்த்ரம் ரத்நந்தா⁴ந்யம் க்³ரு’ஹாதி³கம் ॥ 230॥

அத²வா ஶக்திதோதே³யம் யதா²துஷ்யேத்³விஜோத்தம: ।
பூ⁴யஸீம் த³க்ஷிணாந்த³த்³யாத் ஸ்வஸ்திவாசநபூர்வகம் ॥ 231॥
ஏவமாராதி⁴தோராம:ஸீதயா ஸஹப⁴க்தித: ।
த³தா³திபரமாந் காமாந் ஸுராணாமபிது³ர்லப⁴ம் ॥ 232॥
நாநேந ஸத்³ரு’ஶம்புண்யம் நாநேந ஸத்³ரு’ஶம்வ்ரதம் ।
ராமதோஜாயதே த⁴ர்ம்மம் நாநேநஸத்³ரு’ஶங்க்வசித் ॥ 233॥
ஸுராபீ ப்³ரஹ்மாஸ்தேயீ கு³ருபத்நீ ப்ரக⁴ர்ஷக: ।
ஶுத்³த⁴தாமாப்நுயுஸ்ஸர்வ்வே ப்ரயாந்தி பரமாங்க³திம் ॥ 234॥
-இதி ஶ்ரீப்³ரு’ஹத்³விஷ்ணுபுராணே மிதி²லாமாஹாத்ம்யே ஏகோநவிம்ஶோऽத்⁴யாய: ।

20

மைத்ரேய உவாச-
மிதி²லாதி⁴பதேர்வ்வேஶ்ம து³ர்கா³ணி பரிகா²ஸ்ததா² ।
அந்த:புராணி ஸர்வ்வாணி யதா²காராணிவர்ணய ॥ 235॥
பராஶர உவாச-
து³ர்க³ஞ்ஜநகராயஸ்ய பரிகா² த்ரிதயாந்விதா ।
நேகஶால ஸமுத்ஸௌத⁴ம் து³ர்க³குட்டிமஸம்யுதம் ॥ 236॥
வணிஜாமாபணைர்யுக்தம் வீராவாஸவிராஜிதம் ।
நிமிவம்ஶ ப்ரஸூதாநாம் க்³ரு’ஹரத்நம் ஸுஶோபி⁴தம் ॥ 237॥
தந்மத்⁴யே ராஜராஜஸ்ய ஸ்ப²டிகம் மந்தி³ரம்வரம் ।
வாமேத்வம்ஶே த்⁴வஜாவாஸம் க்³ரு’ஹரத்நை:ஸமந்விதம் ॥ 238॥
ராஜராஜ க்³ரு’ஹோபாந்தே க³ஜாஶ்வ ப⁴வநாநி ச ।
கோ³புரம் ப்ராக்³ப⁴வத்³வாரம் தத³ந்தர்வ்வர்த்திநீஸபா⁴ ॥ 239॥
ஐஶாந்யாம் ராஜதே ப்³ரஹ்மந் மஹாரத்நௌக⁴ஸங்கலம் ।
வாயவ்யேதுக்³ரு’ஹாராமம் நைரூ’த்யேகோஶ ஸஞ்சயம் ॥ 240॥
பூர்வே ரங்கா³வலீம்வித்³யாதி³தி வை மந்தி³ரக்ரமம் ।
மத்⁴யேராஜாலயம்ஶ்ரேஷ்ட²ம் தந்மத்⁴யே ஸ்வர்ணமண்ட³பம் ॥ 241॥
ஸுவர்ண மண்ட³பம் த்³ரு’ஷ்ட்வா ஸர்வ்வங்காலேஷு மாநவ: ।

ஸாயுஜ்ய ப²லமாப்நோதி ராமஸாந்நித்⁴யமேவ ச ॥ 242॥
மஹாபாதகிநோலோகே பாபிஷ்டா² யே நராத⁴மா: ।
பஶவ: பக்ஷிண: ப்ரேதா யேவா தே பாபயோநய: ॥ 243॥
கத²ஞ்சித்தத்ர சேஜ்ஜாதாஸ்தேபியாந்தி பரராங்க³திம் ।
கிம்புநர்ய்யாந்தியேப⁴க்த்யா ஜாநந்துதத்ப²லம்முநே ॥ 244॥
ஏவமேவவிதா⁴நேந ராஜதே ராஜமந்தி³ரம் ।
ராஜாலயே வஶிஷ்ட²ஸ்ய ஐஶாந்யாம் கல்பபாத³பம் ॥ 245॥
ஏவமாதி³ ப்ரகாரேண தி³வ்யஸம்பத்திஶோபி⁴தம் ।
து³ர்க³ம் து³ர்க³தமம் தி³வ்யம் விக்²யாதம் பு⁴வநத்ரயே ॥ 246॥
ஸமாரப்⁴ய மஹாபா⁴க³ பூர்வ்வே ஹரிஹராலயே ।
ததா²மைத்ரேய நிர்த்³தி³ஷ்டம் பஶ்சிமேவாஜலேஶ்வரம் ॥ 247॥
கி³ரிஜாலயமாரப்⁴ய யாவத்³வை த⁴நுஷஸ்தி²தம் ।
இதிது³ர்க³ஸ்யமர்ய்யாதா³மிதி²லா ஸா மஹாபுரீ ॥ 248॥
தத்ப்ராந்த வாடிகாமிஶ்ச விவிதை⁴ஶ்ச ஜலாஶயை: ।
ஶோப⁴தேதீரபு⁴க்திஶ்ச த⁴நதா⁴ந்ய ஸமாகுலா ॥ 249॥
உத்தரே காஞ்சநாரண்யம் மஹர்ஷிக³ண ஶோபி⁴தம் ।
ப³ஹுபுஷ்ப ப²லோபேதந்த்³விதீயமிவநந்த³நம் ॥ 250॥
ஸரோஜ வநமாக்²யாதம் ஸந்தாந வநமேவ ச ।
மந்தா³ரவநமித்யேவ ஸர்வ்வத: புஷ்பிதத்³ருமம் ॥ 251॥
சம்பகாரண்யமாக்²யாத கேலிகௌதுக காநநம் ।
குமுத³ம் ஸுக²த³ம்ப்ரோக்தம் வஸந்தாரண்யமேவ ச ॥ 252॥
ஸ்ப²டிகம் ப்ரதிமஞ்சைவ ததா²நந்த³விவர்த்³த⁴நம் ।
ஶ‍்ரு’ங்கா³ர காநநஞ்சைவ உபமாந திரஸ்க்ரு’தம் ॥ 253॥
ஸுக³ந்தி⁴ரஸஸம்பந்நம் ஸுக³ந்தி⁴குஸுமாகரம் ।
கந்த³ரம் காந்திகல்லோலம் லவங்க³வநமேவ ச ॥ 254॥
கேதகீ வநமித்யேவ காஞ்சநாரண்ய மத்⁴யமம் ।
தத்ப்ராந்தே கி³ரய: பஞ்ச தேஷாம் நாமாநிமேஶ‍்ரு’ணு ॥ 255॥

குலாத்³ரி: பஶ்சிமேக்²யாத:ஸ்வர்ணாத்³ரிஸ்து ததோ²த்தரே ।
கௌதுகாத்³ரிஸ்ததா²வாமே பூர்வ பா⁴கே³ மது⁴ஶ்ரவ: ॥ 256॥
ஸஞ்ஜீவந கி³ரிர்மத்⁴யே க்²யாதோலோகத்ரயேமுநே ।
து³ர்க³ஸ்ய பஶ்சிமே பா⁴கே³ யோஜநத்ரிதயாபி⁴த⁴ம் ॥ 257॥
யஜ்ஞஸ்த²லம் நரேந்த்³ரஸ்ய யத்ரலாங்க³லபத்³த⁴தௌ ।
ஸமுத்பந்நாமஹாபா⁴கா³ஸீதாராக⁴வவல்லபா⁴ ॥ 258॥
தத்³விஶேஷப²லம் லோகே ஸர்வ்வகாமப்ரதா³யிகாம் ।
மிதி²லா ஸர்வ்வத: புண்யா ஸர்வ்வாகாரேண ஶோபி⁴தா ॥ 259॥
தஸ்யாம் நிவாஸிநாம் புண்யம் மயாவக்தும் ந ஶக்யதே ।
ஸத்³யோ விநாஶயேத்பாபம் மிதி²லேதிப்ரகீர்தநாத் ॥ 260॥
த⁴ந்யாஸ்தே யே ப்ரயத்நேந நிவஸந்தி மஹாமுநே ।
விசரேந்மிதி²லாமத்⁴யே க்³ராமேக்³ராமே விசக்ஷண: ॥ 261॥
ஸக²ண்டா³நாம் விதி⁴ரியம் வீதராக³வதாமபி ।
கபிலேஶ்வரமாரப்⁴ய ஹரிணாக்ஷீஞ்ச பாவநீம் ॥ 262॥
பிப்பலீவநமாக³த்ய புந: புஷ்பஹரம் வ்ரஜேத் ।
ரூபஸ்தா²நம் புநர்க³த்வா வர்ணஸ்தா²நம் ததோவ்ரஜேத் ॥ 263॥
விலாவதீம் ஹரித்வேகீம் க³ச்சே²த்கூபேஶ்வரம்புந: ।
மிதி²லேஶபுரம் க³த்வா வநமாமத்³ரமாலயம் ॥ 264॥
புந:ஸிம்ஹேஶ்வரங்க³த்வா தாரவல்லீம்ஸபிப்பலீம் ।
ஸிம்ஹோலகாமதோ²க³த்வா புநஶ்சத்ரபநாயநம் ॥ 265॥
ஸிந்தூ³ரேஶ்வரகங்க³த்வா ததோ ராஜாலயம்வ்ரஜேத் ।
ஸ்ரு’கே²லீம் ஸமுபாக³ம்ய க³ச்சே²த்³விஷஹரம் தத: ॥ 266॥
மங்க³ளாம் மங்க³ளவதீம் விரஜாம் பாப ஹாரிணீம் ।
வலவர்த்³த⁴கபா⁴விந்யாம் ஜாம்வதீம் ஜீவ புத்ரிகாம் ॥ 267॥
ஏவம்வைமிதி²லோபாந்தே வஸந் க்³ராமேஷ்வநந்யதீ:⁴ ।
நயேத்காலம் க்ரு’பாபாத்ரம் விசரந்ஸாத⁴கோத்தம: ॥ 268॥
ஸம்பந்நாநாம் விதி⁴ரியம் முநீநாம் வீதராகி³ணாம் ।
நிவஸேது³ரஜம் க்ரு’த்வா வாணப்ரஸ்தோ²ऽத²வாக்வசித் ॥ 269॥

-இதி ஶ்ரீப்³ரு’ஹத்³விஷ்ணுபுராணே மிதி²லாமாஹாத்ம்யே விம்ஶோऽத்⁴யாய: ।

பராஶர உவாச-
இத³ம் ஸமாஸத: ப்ரோக்தம் தவ ப்ரீத்யா மயாது⁴நா ।
மாஹாத்ம்யம் மிதி²லாயாஶ்ச கோபிவக்தும் ந ஶக்யதே ॥ 270॥
ராமதுஷ்டிகராம்லோகே ஸர்வ்வகாமஸம்ரு’த்³தி⁴நீம் ।
மிதி²லா ஸர்வ்வத: புண்யா ஸுராணாமபி து³ர்லப⁴ம் ॥ 271॥
ப்ரயாகே³ ப³ஹுவர்ஷாணி காஶ்யாம்வா ப³ஹுவார்ஷிகம் ।
நைமிஷேவா குருக்ஷேத்ரே ஜந்மாவதி⁴வஸேந்நர: ॥ 272॥
அவந்த்யாம் விஷ்ணுகாஞ்சீஞ்ச நரநாராயணாஶ்ரமே ।
வ்யங்கடேऽத்³ரௌ மஹாபீடே² க³ங்கா³ஸாக³ர ஸங்க³மே ॥ 273॥
முக்திக்ஷேத்ரே ஹரித்³வாரே ப்³ரஹ்மாவர்த்தே க³யாஶிரே ।
ஆஜந்ம நிவஸேத்³யஸ்து பரிக்ராமே பு⁴வந்ததா² ॥ 274॥
க³வாம் லக்ஷப்ரதா³தா ச ஶதப்ராமப்ரதா³யக: ।
ஸுவர்ணமேருதா³தா ச ரத்நாகர ப்ரதா³யக: ॥ 275॥
யாஜக:ஸர்வ்வயஜ்ஞாநாம் ஸ்வாத்⁴யாய நிரதஸ்ததா² ।
குப்³ஜாதி குப்³ஜகர்த்தா ச ப்ராஜாபத்யேநிவர்த்தக: ॥ 276॥
பாராகாதி³ வ்ரதைர்யுக்தஶ்சந்த்³ராயண விவர்த்தக: ।
திலாஶீ ச ததை²வாஹ பஞ்சக³வ்யேந வர்த்தக: ॥ 277॥
பத்ராஹாரீ ஜலாஹாரீ நிராஹாரஸ்ததை²வ ச ।
த³ரீஶாயீ கி³ரௌவாஸீ க்³ரீஷ்மேபஞ்சாக்³நி ஸேவக: ॥ 278॥
ஸஏவதிலாவாஸீ ஶிஶிரே ஸலிலேஶய: ।
ஊர்த்³த⁴ வாஹுர்வ்வஸம்ய்யஶ்ச ஸ்தா²ணு: காமாகுணிஸ்ததா² ॥ 279॥
ப்³ரஹ்மக்ஷத்ராநுவர்த்தீ ச தத்வஜ்ஞாநைகசிந்தக: ।
யாகே³ஷ்வபி⁴ரதஶ்சைவ தே³வதார்ச்சந தத்பர: ॥ 280॥
புரஶ்சர்ய்யாவதஶ்சைவ ஹவிஷ்யாஶீ ஜிதேந்த்³ரிய: ।

நிகி²லை:ஸாத⁴நை:ஸ்வீயைர்வ்வஹுஜந்ம ஸமர்ஜ்ஜிதை: ॥ 281॥
மஹாபுண்யாதிரேகைஶ்ச ? ச பா⁴ரதே ।
மிதி²லாயா நிவாஸஸ்ய நரா:ஸம்ய்யாந்தியோக்³யதாம் ॥ 282॥
ய இத³ம் ஶ்ராவயேந்நித்யம் ஶ்ருத்வாநாஹ்ரு’தி³தா⁴ரயேத் ।
ஸீதாராமௌஹ்ரு’தி³ந்யஸ்ய நத்வா ஸம்ப்ராப்நுயாத்³த்⁴ருவம் ॥ 283॥
ப்ரீயந்தே பிதரஸ்தஸ்ய ப்ரீயந்தே தஸ்யதே³வதா: ।
தே³வாநாம் மாந்யதாலப்³தா⁴ ஸர்வ்வாந் காமாநவாப்நுயாத் ॥ 284॥
-இதி ஶ்ரீப்³ரு’ஹத்³விஷ்ணுபுராணேமிதி²லாமாஹாத்ம்யே பராஶர-மைத்ரேயஸம்வாதே³
ஏகவிம்ஶோऽத்⁴யாயே மிதி²லாமாஹாத்ம்யம் ஸம்பூர்ணம் ।

